
Stella Swastika Putri

TG

“Ya Allah...Boim! Mripatmu kok seleh ning endi? Yen mla-
ku mbok ati-ati, ora nyampari sing ana ning sangarepe wae!”
swarane simboke Boim gawe kaget wong omah.

“Apa, ta Mbok? Apa- apa kok salah.”

“Hayo pancen salah, Le. Koweapa oraweruh yen Simbokmu
kesel. Ana beras ning baskom kok ya disampar? Wis ora kepingin
weruh Simbokmu urip, pa?” simboke semaur nganti dadane sek
ngadhepi solahe anake iku. Atine kelara-lara.

“Duh Gusti, Simbok iki apalane nesu-nesu wae. Iki salah,
kuwi salah. Aku ya ora sengaja, Mbok.”

“Yasalah, salah banget! Yen jenenge bocah yen weruh wong
tuwanelagi repot, ora kudu diakon mesthi gelem ngrewangi. Na-
nging aku duwe anak lanang siji kok ya kebangetan ora gelem ngre-
wangi, malah tansah gawe repote wong tuwa. Kowe kuwi yen
wis nyekel rubik, mesthi lali gawean, lak iya, ta!”

“Yaakunjaluk pangapura, saiki aku arep diakon apa?” wang-
sule Boim dialus-aluske kanggo ngeyem-yemi simboke sing lagi
nesu.

“Kana menyang omahe Mbak War, njupuk pesenan ingkung
goreng kanggo pengajian sewu dinane Simbah Kakung.”

Simboke banjur ngulungake dhuwit telung atus ewu karo
anake kang prawakane dhuwur lencir kaya cagak telepon iku.

Karo ngempet rasa mangkel, Boim kepeksa nuruti kekarepa-
ne simboke. Jenenge bocah lanang yen diakon ngurusi babagan

